
15ПРЕЗИДЕНТ САЙЛОВИГА

КУН ҚОЛДИ

ТАДБИРКОРЛАР ВА ИШБИЛАРМОНЛАР ҲАРАКАТИ – ЎЗБЕКИСТОН
ЛИБЕРАЛ-ДЕМОКРАТИК ПАРТИЯСИДАН КЎРСАТИЛГАН НОМЗОД

ШАВКАТ МИРЗИЁЕВГА ОВОЗ БЕРИНГ!

ҲАЖ  ЗИЁРАТИГА  ЯГОНА  ОНЛАЙН  НАВБАТ 
ТИЗИМИ  ЖОРИЙ  ЭТИЛАДИ

Тадбиркорлар ва ишбилармонлар ҳаракати – Ўзбекистон Либерал-демократик партиясидан Ўзбекистон Республикаси 
Президентлигига номзод Шавкат Мирзиёев 22 июнь куни Сурхондарё вилояти сайловчилари билан учрашди.

ЕХҲТ Демократик институтлар 
ва инсон ҳуқуқлари бўйича бюро-
си (ДИИҲБ) Ўзбекистонда бўлиб 
ўтадиган президент сайловини 
кузатиш учун миссиясини очди. 

Элчи Урсула Гачек бошчилик қилади-
ган миссия Тошкентда жойлашган бўлиб, 
11 нафар халқаро эксперт ва 24 нафар 
узоқ муддатли кузатувчидан ташкил топган. 
Халқаро кузатувчилар 14 июндан бошлаб 
мамлакатимизнинг барча вилоятларига 
жойлаштирил ди. Демократик институтлар 
ва инсон ҳуқуқлари бўйича бюро, шунинг-
дек, сайловдан бир неча кун олдин юрти-
мизга етиб келадиган 250 нафар қисқа муд-
датли кузатувчиларни жалб қилишни ҳам 
режалаштирмоқда. 

Миссия сайловнинг ЕХҲТ ва бошқа 
халқаро мажбуриятлар, демократик стан-
дартларга ҳамда миллий қонунчиликка му-

вофиқ тарзда ўтказилишини баҳолайди. 
2023 йил 21 июнь куни O‘zLiDePда ЕХҲТ 

Демократик институтлар ва инсон ҳуқуқла-
ри бўйича бюроси миссиясининг Элчи 
Урсула Гачек бошчилигидаги вакиллари, 
экспертлар С. Колибарски, А. Меликян ва 
С. Четайкина билан учрашув бўлиб ўтди. 

Тадбир аввалида меҳмонлар O‘zLiDeP 
фаолияти, партиянинг мамлакатимизда бў-
либ ўтадиган президент сайловидаги ишти-
роки билан қисқача таништирилди. Ўз навба-
тида, У. Гачек ҳам миссиянинг Ўзбекис тонга 
ташрифи мақсадлари ҳақида сўзлаб берди. 
Учрашув доирасида Ўзбекистондаги прези-
дент сайлови бўйича сайловолди кампания-
сининг бориши юзасидан фикр алмашилди. 
Миссия экспертлари ўзларини қизиқтирган 
саволларга жавоб олдилар. 

Учрашув конструктив мулоқот тарзида 
ўтди. 

O‘zLiDeP матбуот хизмати

Учрашувда номзод сурхондарёлик сай-
ловчиларни ўзининг сайловолди дастури 
билан атрофлича таништирар экан, яқин 
йилларга режалаштирилган истиқболли 
лойи ҳалар тўғрисида тўлиқ маълумот бер-
ди. Хусусан, таълимни ривожлантиришга оид 
режалар ҳақида тўхталди.

– Сурхондарё вилоятида мактабгача 
таълимга бўлган эҳтиёж 100 фоиз қоплана-
ди, – деди номзод. – Бунинг учун 2 мингта 
янги давлат ва хусусий боғча ташкил эти-
лади.

Замонавий мактаблар барпо этиш, улар-
нинг қувватини ошириш, хусусий секторга 
шароит яратиш ҳисобига 2030 йилга қадар 
қўшимча 100 мингдан ортиқ ўқувчи ўрни яра-
тилади. Шу билан бирга, вилоятдаги барча 
мактаблар замонавий компьютер синфлари 
ва интерактив доскалар билан жиҳозланади.

– Келгуси етти йилда вилоятда 
1,5 мингта кўп қаватли уйларда 50 минг оила 
шинам уй-жойга эга бўлади, – деди Шавкат 
Мирзиёев. – Бунга барча манбалар ҳисоби-
дан 1 миллиард доллар йўналтирамиз.

Мисол учун, Ангор, Бойсун, Жарқўрғон, 
Сариосиё ва Термиз туманларидаги “Ян-
ги Ўзбекистон” массивларида 300 та кўп 
қаватли уй-жойлар қурилиши натижасида 
12 мингта оила уй-жой билан таъминланади. 
Вилоятда 2030 йилгача 4 минг километр ички 
йўллар таъмирланади ҳамда 35 та кўприк ян-
гидан қурилади. 

Сурхондарёлик сайловчилар билан уч-
рашувда вилоятда сув таъминотини яхши-
лашга оид режалари ҳақида ҳам сўз юрит-
ди.

– Германиянинг “КФВ” банкидан жалб 
қилинган 100 миллион доллар сармоя ҳи-
собига Термиз шаҳрида оқова сув тизими 
таъмирланади, – деди номзод. – Саудия та-
раққиёт жамғармаси ёрдамида Сариосиё, 
Денов ва Жарқўрғонда оқова сув тизимлари 
қурилади.

Яхши маълумки, “Тўпаланг” сув омбо-
ридан Сурхондарё аҳолиси учун ичимлик су-
вини олиб келиш бўйича катта лойиҳа амал-
га оширилмоқда. Бу лойиҳа кейинги йилда 
тўлиқ якунланади. Натижада ҳудуд аҳоли-
сини ичимлик суви билан таъминлаш дара-
жаси 90 фоизга етказилади. Умуман, вило-
ятдаги ичимлик ва оқова суви лойиҳаларига 
460 миллион доллар ажратилади.

– Ҳарбийлар ва уларнинг оила аъзола-
рининг ижтимоий-ҳуқуқий ҳимоясини яна-
да кучайтирамиз, – деди Шавкат Мирзиёев 
мулоқот давомида. – Бунинг учун контракт 
асосида хизмат қилаётган ҳарбийлар ма-
оши 2030 йилга қадар яна 2 карра ошири-
лади. Йил якунигача ҳарбийларимиз учун 
2 мингдан ортиқ, келгуси етти йилда эса яна 
20 мингта уй-жой қуриб берилади. 15 йилдан 
ортиқ хизмат қилган ҳарбийлар учун уй-жой-
га дастлабки бадалнинг 50 фоизини давлат 
ажратади.

Боқувчисини йўқотган, ногирон бўлиб 
қолган ҳарбийларнинг кредит қарздорлиги 
эса бюджетдан қопланади. Пенсиядаги ҳар-
бийларнинг фарзандларига алоҳида квота 
доирасида олийгоҳга кириш учун имтиёзлар 
берилади. Оғир касалликка чалинган ҳар-
бийларнинг чет элда даволанишига алоҳида 
маблағлар ажратилади.

Тадбирда ўзбек тили ва адабиёти фани-
дан юқори балл олган ёшларга имтиҳон ха-
ражатларини қоплаб бериш кераклигига ҳам 
эътибор қаратилди. 

– Ҳозирги вақтда, чет тиллари бўйича 
халқаро имтиҳонларда юқори балл олган 
ёшларга имтиҳон харажатлари қоплаб бе-
рилмоқда, – деди номзод. – Ўзбек тили ва 
адабиёти фани учун ҳам мана шундай тар-
тибни жорий этишни таклиф қиламан. Шу-
нингдек, ўзбек тили ва адабиёти фани ўқи-
тувчилари учун 50 фоизли устама жорий 
қилсак, адолатдан бўлади.

Сайловчилар билан очиқ мулоқот жа-
раёнида, шунингдек, Ҳажга борадиган зи-
ёратчилар учун ягона онлайн, очиқ-ошкора 
навбат тизимини жорий қилиш ташаббуси 
илгари сурилди. Бунда барча вилоятларда 
Ҳаж марказлари ташкил этилиб, 2030 йилга 
қадар зиёратга борадиган фуқаролар сони 
босқичма-босқич йилига 24 минг нафарга ет-
казилади. Тошкент ислом институтида 2024 
йилдан магистратура, 2025 йилдан доктор-
антура йўналишида кадрлар тайёрлаш йўлга 
қўйилади.

– Мана, куни кеча Ўзбекистон мусул-
монлари идораси раиси, муфтий ҳазратлари 
Қатардаги Халқаро мусулмон уламолар кен-
гашига аъзо бўлганлари  барчамизга мамну-
ният бағишлайди, – деди Шавкат Мирзиёев. 
– Буям ўтган даврда диний-маърифий соҳа-
да олиб борган ислоҳотларимизнинг халқаро 
эътирофи, халқимизнинг Ислом дини риво-
жига қўшаётган ҳиссасига берилган яна бир 
юксак баҳодир.

Шундан сўнг O‘zLiDeP номзоди юрти-
мизда ислом оламининг етук уламолари 
иштирокида ҳар икки йилда Халқаро ислом 
илмий-амалий конференциясини ўтказиб бо-
риш ташаббусини ўртага ташлади. Сурхон-
дарёлик сайловчилар бу таклифни олқишлар 
билан маъқулладилар.

Учрашувда партия вакиллари сўзга 
чиқиб, Ўзбекистон Республикаси Президен-
ти сайловида Шавкат Мирзиёев номзодини 
қўллаб-қувватлашини таъкидлашди ва бош-
қаларни ҳам шунга даъват этишди.

2023 ЙИЛ 9 ИЮЛЬ – ЎЗБЕКИСТОН РЕСПУБЛИКАСИ ПРЕЗИДЕНТИ САЙЛОВИ КУНИ

СУРХОНДАРЁ 

ҚАШҚАДАРЁ 

Тадбирни номзоднинг ушбу вилоятдаги ишончли вакили 
Абдулҳаким Эшмуратов кириш сўзи билан очди ва сўнгги олти ярим 
йилда Сурхондарёда амалга оширилган ишлар, аҳоли фаровонлиги, 
иқтисодиёт тармоқларидаги ўзгаришлар ҳақида мулоҳаза юритди. 
У Шавкат Мирзиёев давлат раҳбари сифатида ҳудудларни ижтимо-
ий-иқтисодий жиҳатдан барқарор ривожлантиришга алоҳида эъти-
бор қаратиб келаётгани, янгиликларни ҳар бир оила ўз ҳаётида ҳис 
қилаётганини таъкидлади.

ВАТАНДОШЛАРГА ЎЗБЕКИСТОНДА ИШЛАШИ УЧУН 
ЛИЦЕНЗИЯ ТАЛАБИ БЕКОР ҚИЛИНАДИ

Тадбирни номзоднинг ушбу вилоятдаги 
ишончли вакили Шуҳрат Асланов кириш сўзи 
билан очди ва сўнгги олти ярим йилда Қашқа-
дарёда амалга оширилган ишларнинг нати-
жадорлиги, аҳоли фаровонлиги, иқтисодиёт 
тармоқлари ривожи ҳақида мулоҳаза юритди. 

Учрашувда номзод қашқадарёлик сайловчиларни 
ўзининг сайловолди дастури билан атрофлича таништи-
рар экан, келгуси йилларга режалаштирилган истиқболли 
лойи ҳалар ҳақида тўлиқ маълумот берди.

– Энг аввало, 2030 йилга қадар вилоятда мактабгача 
таълим соҳасидаги қамров юз фоизга етказилади, – де-
ди Шавкат Мирзиёев. – Шу мақсадда қарийб 1 триллион 
300 миллиард сўм маблағ ҳисобидан 1 минг 745 та янги 
боғча ташкил этилади.

Олис ва чекка ҳудудларни мактабгача таълим билан 
қамраб олиш учун 1 минг 500 ўринли 28 та мобиль гуруҳ 
ташкил этилади. Боғчаларда 12 ўринли 350 та бир йил-
лик бепул тайёрлов гуруҳлари ва 50 та қисқа муддатли 
гуруҳлар тузилади. Келгуси етти йилда мактаб таълимида 
қўшимча 130 минг ўқувчи ўрни яратилади, вилоятда ўқув-
чиси 30 нафардан ортиқ бўлган синфлар қолмайди.

– Шунингдек, 237 та мактаб мукаммал таъмирланади, 
591 та мактаб замонавий ўқув анжомлари, лаборатория ва 
компьютерлар билан жиҳозланади, – деди номзод.

Тиббиёт соҳасида 37 та поликлиника, 95 та оилавий 
шифокорлик пункти ташкил этилади, даволаш ўринлари 
12 мингтага етказилади. Қарши шаҳридаги тарқоқ 5 та ши-
фохона негизида “Она ва бола” кластери барпо этилади. 
Нишон, Чироқчи, Косон, Қарши ва Шаҳрисабз шаҳарлари-
да замонавий туғуруқ комплекслари қурилади.

– Келгуси йилларда 800 нафар эҳтиёжманд аёллар ва 
уларнинг вояга етмаган фарзандларини даволаш харажат-
лари давлат томонидан қоплаб берилади, – деди Шавкат 
Мирзиёев. – Шаҳар жамоат транспортига 100 та замона-
вий электробус олиб келинади, электромобиллар учун 
200 та зарядлаш станциялари қурилади. Бу мақсадлар 
учун 30 миллион доллар жалб қилинади.

Учрашувда Халқаро молия ташкилотлари билан бирга 
ҳудудда амалга ошириладиган ишлар ҳам диққат марка-
зида бўлди. “Қарши – Шаҳрисабз – Китоб” ва “Самарқанд 
– Қарши” йўллари капитал таъмирланиши тилга олинди. 
“Олмаота – Бишкек – Тошкент – Шаҳрисабз – Термиз” йў-
лининг Қашқадарё ҳудудидан ўтувчи 60 километр қисми 
реконструкция қилинади.

Давоми 2-саҳифада.

Тадбиркорлар ва ишбилармонлар ҳаракати – Ўзбекистон Либерал-демократик партиясидан 
Ўзбекистон Республикаси Президентлигига номзод Шавкат Мирзиёев 23 июнь куни 

Қашқадарё вилояти сайловчилари билан учрашди. 

Тадбирни номзоднинг ушбу вилоят-
даги ишончли вакили Қувондиқ Санақу-
лов кириш сўзи билан очди ва сўнгги 
олти ярим йилда Навоий вилоятида 
амалга оширилган ишларнинг натижа-
дорлиги, аҳоли фаровонлиги, иқтисо-
диёт тармоқларидаги ўзгаришлар 
ҳақида мулоҳаза юритди. У Шавкат 
Мирзиёев давлат раҳбари сифатида 
ҳудудларни ижтимоий-иқтисодий 
жиҳатдан барқарор ривожлантиришга 
алоҳида эътибор қаратиб келаётгани, 
янгилик ларни ҳар бир оила ўз ҳаётида 
ҳис қилаётганини таъкидлади.

Учрашувда номзод навоийлик сайловчиларни ўзи-
нинг сайловолди дастури билан атрофлича таништи-
рар экан, яқин йилларга режалаштирилган истиқболли 
лойи ҳалар тўғрисида тўлиқ маълумот берди.

Мазкур вилоятдаги мулоқот, табиийки, саноат са-
лоҳиятини янада юксалтиришга эътибор қаратишдан 
бошланди.

– Хорижий ҳамкорларимиз билан бирга, умумий 
қиймати 120 миллиард доллар бўлган мега ва йирик 
лойиҳаларни бошладик, – деди номзод. – Хусусан, мам-
лакатимиз фахри бўлган “Навоий кон металлургия ком-
бинати”да келгусида 3 миллиард 800 миллион доллар-
лик 19 та лойиҳа амалга оширилади. Мисол учун, куни 
кеча “Пистали кони”нинг 1-босқичи ишга туширилди, 
йил якунигача 2-босқичи ҳам фойдаланишга топшири-
лади. Ушбу лойиҳа ҳисобига йилига қўшимча 4,4 тонна 
олтин ишлаб чиқарилади.

Учрашув давомида “Навоий уран” корхонасида 
550 миллион долларлик 11 та лойиҳани амалга ошириш 
орқали уран захиралари 67 минг тоннадан 100 минг 
тоннага етказилиши, умуман олганда, 2030 йилгача мис 
ишлаб чиқариш 3,5 баробар, олтин – 1,5 баробар, кумуш 
– 3 баробар, уран – 3 баробарга оширилиши таъкидлан-
ди.

– Бутун дунёда талаб ошиб бораётган электромо-
биль, электротехника, яшил энергетика соҳалари учун 
муҳим бўлган литий, графит каби хомашёларни илк 
бор ўзимизда ишлаб чиқариш йўлга қўйилади, – деди 
 Шавкат Мирзиёев. – Жумладан, Тошкент вилоятида йи-
лига 8 минг тонна литий, Бухорода 50 минг тонна графит 
ишлаб чиқарилади. Оҳангарондаги мис, Бекободдаги 

қора металл, Чирчиқдаги қишлоқ хўжалиги техникаси 
кластерларида 10 миллиард долларлик 46 та корхона 
барпо этилади.

Келгуси етти йилда 60 минг квадрат километр май-
донда геология-қидирув ишлари амалга ошириш учун 
бюджетдан 10 триллион сўм йўналтирилади. Шу билан 
бирга, бу йўналишга Канада, Франция, Австрия, Япо-
ния, Хитой, Туркия ва Бирлашган Араб Амирликлари 
компанияларининг 2 миллиард доллар тўғридан-тўғри 
инвестициялари ҳам жалб қилинади.

Маҳаллий тадбиркорларга ҳам стратегик фойда-
ли қазилма конларини бериш жараёни янада кенгай-
тирилади. Бу борада шу йилнинг ўзида олтин, кумуш, 
вольфрам, кўмир ҳамда норуда конларга 500 та рух-
сатномалар берилади.

Бошқа ҳудудларда бўлгани сингари Навоий ви-
лоятидаги учрашувда ҳам замонавий боғча ва мактаб 
масалалари эътибор марказида бўлди.

– Келгуси етти йилда вилоятдаги оилаларнинг 
мактабгача таълимга бўлган эҳтиёжи 100 фоизга 

тўлиқ қопланади. Ҳозирда бу борадаги қамров 
82 фоизга тенг, – деди номзод. – Шу мақсадда 
вилоятдаги барча маҳаллада жами 310 та дав-
лат ва хусусий боғча ташкил этилиши учун барча 
манбалар ҳисобидан 1,5 триллион сўм йўналти-
рилади.

Бундан ташқари, 2030 йилга қадар янги мактаб-
лар барпо этиш ва мавжудларининг қувватини оши-
риш ҳисобига қўшимча 40 минг ўқувчи ўрни яратила-
ди. Натижада вилоятда 30 нафардан кўп бола таълим 
оладиган бирорта синф қолмайди. Айни пайтда эса 
ана шундай синфлар сони 1 минг 200 тадан ошиқ.

Навоийнинг иқлимини ҳисобга олган ҳолда, бар-
ча боғча ва мактаблар фильтрланган ичимлик суви 
билан тўлиқ таъминланиши хусусидаги янгиликни 
электорат аъзолари илиқ кутиб олишди. 

Вилоятда яқин йилларда 30 минг оилага мўл-
жалланган 350 та кўп қаватли уйни барпо этиш ва 
45 минг оила истиқомат қиладиган 1 минг 200 та кўп 

қаватли уйни таъмирлаш учун барча манбалар ҳисо-
бидан Навоий вилоятининг ўзига 1 миллиард доллар 
йўналтирилади.

Шунингдек, 3,5 минг километр ички йўллар, 
60 дан зиёд кўприк қурилади ва таъмирланади. 
Эскирган 5 минг километр электр тармоқлари ва 
1 минг 200 та трансформатор янгиланади. 1 минг 
километр сув тармоқлари ўтказилиши натижасида 
100 минг аҳоли илк бор ичимлик суви билан таъмин-
ланади ва сув таъминоти даражаси 85 фоизга етади.

Навоийда экологик вазиятни яхшилаш мақсади-
да келгуси етти йилда 120 миллион туп дарахт эки-
лади.

– Буюк бобоколонимиз Алишер Навоийга чексиз 
ҳурматимиз белгиси сифатида, вилоятнинг 5 та ту-
ман ва шаҳрида “Хамса”даги достонлар номи билан 
аталадиган бешта экобоғ яратсак, нима дейсизлар? 
– деди Шавкат Мирзиёев.

Бу ташаббус вилоят сайловчиларини руҳланти-
риб юборди ва таклиф бир овоздан маъқулланди.

Учрашувда сув ресурсларини тежаш, улардан 
самарали фойдаланиш бўйича амалга оширилиши 
режалаштирилган катта ислоҳотлар хусусида ҳам 
атрофлича фикр юритилди. 

– Бу ишлар ўз-ўзидан бўлмайди, албатта, – деди 
номзод. – Жуда кўп маблағ керак. Лекин, қанчалик 
қийин бўлмасин, бунга барча куч ва воситаларни са-
фарбар қиламиз.

Сув таъминоти энг оғир бўлган Қизилтепа, Ха-
тирчи ва Кармана туманларида 8 минг гектар май-
донлар ёпиқ қувурли суғориш тизимига ўтказилади. 
Бунга 150 миллиард сўм ажратилади. Биргина шу-
нинг ўзида суғоришга сарфланадиган 200 миллион 
куб метр сувнинг 40 фоизи тежалади.

Бундан ташқари, Навоийдаги мавжуд каналлар-
нинг 150 километр қисми бетон қопламага ўткази-
либ, 125 километр дренаж тармоқлари реконструк-
ция қилинади. Айни лойиҳаларга 300 миллиард сўм 
ажратилади.

Учрашувда O‘zLiDeP вакиллари сўзга чиқиб, 
Ўзбекистон Республикаси Президенти сайловида 
Шавкат Мирзиёев номзодини қўллаб-қувват-
лашларини таъкидлашди ва бошқаларни ҳам 
шунга даъват этишди.

НАВОИЙДА “ХАМСА”ДАГИ ДОСТОНЛАР НОМИДА БЕШТА ЭКОБОҒ ЯРАТИЛАДИ
Тадбиркорлар ва ишбилармонлар ҳаракати – Ўзбекистон Либерал-демократик партиясидан Ўзбекистон Республикаси Президентлигига номзод 

Шавкат Мирзиёев 21 июнь куни Навоий вилояти сайловчилари билан учрашди.

Бошланиши 1-саҳифада.

– Ўз бизнесини ижарага олинган бинода бош-
лаётган ёшларимизга бир йиллик ижара хаража-
тининг 50 фоизи қоплаб берилади, – деди номзод. 
– Талабалар учун давлат ташкилотларида иш ҳақи 
тўланадиган стажировка тизими жорий қилинади.

Сайловчилар билан мулоқотда 150 минг нафар 
ёшларимиз хорижий олий ўқув юртларида таълим 
олаётгани айтиб ўтилди. Бундан ташқари, 2 миллион 
атрофидаги юртдошимиз рўзғорини тебратиш учун 
оиласи, ота-онаси ва фарзандларидан узоқда – хо-
рижда меҳнат қилаётгани таъкидланди.

– Албатта, мусофир юртда, турли қийинчилик 
ва машаққатларга чидаб, ҳалол меҳнат қилиб, нон 
топиш осон эмас. Хорижда бундай шароитда яшаб 
келаётган одамларимиз ҳақиқий қаҳрамон, – деди 
Шавкат Мирзиёев. – Чет элларда тажриба ва малака 
орттираётган ана шундай ватандошларимизга раҳ-
мат айтишимиз керак.

Президентликка номзод қашқадарёлик сайлов-
чилар билан учрашувда хориждаги юртдошларимиз-
ни қўллаб-қувватлашга оид таклиф ва режаларини 
ҳам маълум қилди.

– Янгиланган Конституциямизда давлат ўз ҳу-
дудида ҳам, унинг ташқарисида ҳам ўз фуқарола-
рини ҳимоя қилиш ва уларга ҳомийлик кўрсатишни 
кафолатлашини муҳрлаб қўйдик, – деди жумладан 
Ш. Мирзиёев. – Ҳозир бу ижтимоий мажбуриятларни 
тўлиқ амалга ошириш бўйича келгуси етти йиллик ре-
жаларимни айтаман.

Хорижий давлатларда ҳунарманд ва кулоллар 
кўргазмалари ўтказилади, Наврўз ва Мустақиллик 
байрамлари кенг нишонланади. Ватандошларимиз 
учун Ўзбекистон бўйлаб, айниқса, Самарқанд, Бу-
хоро, Хива ва Шаҳрисабз шаҳарларига махсус саё-
ҳатлар ҳамда чегирмалар пакети ишлаб чиқилади. 
Бу ишларни самарали ташкил қилиш учун, “Ватан-
дошлар” жамоат фондига 300 миллиард сўм ажра-
тилади.

Ушбу жамоат фондининг ваколатлари ҳам кен-
гайтирилади. Ватандошлар билан янада яқинроқ 

ишлаш учун янги инструмент ва имкониятлар яратиб 
берилади.

Мамлакатимизда ишлаш ва тадбиркорлик фао-
лияти билан шуғулланиш истагидаги ватандошлари-
миз учун кириш визалари муддати 1 йилдан 3 йилга 
узайтирилади, давлат божлари 3 карра пасайтирила-
ди. Ўзбекистонда ишлаши учун лицензия талаби бе-
кор қилиниб, барча ҳуқуқлардан фойдаланиш имко-
нияти яратилади.

Ўзбекистонда доимий яшаш тартиби содда-
лаштирилади, мамлакатимизда уй-жой ва кўчмас 
мулк сотиб олиш, таълим, тиббиёт ва бошқа давлат 
хизматларидан тенг ҳуқуқлилик асосида фойдала-
ниш имконини берадиган “Ватандош гувоҳномаси” 
жорий қилинади. Хорижда вафот этган юртдошлари-
мизни Ўзбекистонга олиб келиш давлат томонидан 
таъминланади, фарзандларига алоҳида ғамхўрлик 
қилинади.

– Чет элдаги фуқароларимиз ҳуқуқ ва манфаат-
ларини ҳимоя қилиш кафолатларини янада кучайти-
рамиз, – деди номзод. – Хусусан, оғир аҳволга тушиб 
қолган барча юртдошларимизга хорижий давлатнинг 
ўзида моддий ёрдам имкониятларини янада кенгай-
тирамиз. Жумладан, уларга вақтинча яшаш, ҳужжат-
ларини тиклаш, она Ватанига қайтиш каби харажат-
лари тўлиқ қоплаб берилади.

Бундан ташқари, хорижда ишлаётганларнинг 
ҳуқуқларини ҳимоя қилиш мақсадида уларга адвокат 
жалб этиш харажатларини қоплаш ва ҳуқуқий ёрдам 
бериш тизими йўлга қўйилади.

АҚШ, Канада, Буюк Британия, Япония ва Ев-
ропа давлатларидан юқори маош тўланадиган иш 
топиб кетаётган юртдошларимизга йўл чиптаси ва 
“ишчи виза”ни олиш харажатлари тўлиқ қоплаб бе-
рилади.

– Бундан ташқари, чет элдаги юртдошларимиз 
учун онлайн ҳужжат олиш ва бошқа давлат хизмат-
ларини кўрсатиш имкониятлари яратилади, уларнинг 
нархлари ички тарифларга тенглаштирилади, – деди 
Шавкат Мирзиёев. – Доимий консуллик ҳисобида ту-
риш бадали бекор қилинади, ҳисобда туриш шартла-
ри соддалашади.

Инсонлар соғлиғи ва ҳаётини суғурталаш кўла-

ми кенгайтирилади. Бунда “ижтимоий реестр” ва 
“3 та дафтар”ларга кирган шахсларга суғурта хара-
жатлари учун субсидия берилади.

Германия, Япония, Бирлашган Араб Амирлик-
лари ва бошқа давлатларда, шунингдек, Россия-
нинг йирик шаҳарларида бепул ҳуқуқий, моддий 
ва ижтимоий ёрдам кўрсатадиган марказлар очи-
лади.

Хориждаги юртдошларимизнинг барча масала-
ларини тезкорлик билан ҳал қилиш учун элчихонала-
римиз, Ташқи ишлар, Бандлик ва Ички ишлар вазир-
ликларида туну кун ишлайдиган “колл-марказлар” 
ташкил этилади.

Умуман, хориждаги ватандошларимиз билан 
ишлаш, чет элга ишлашга ва ўқишга кетган одамла-
римизни ижтимоий, ҳуқуқий ва моддий қўллаб-қув-
ватлаш тадбирларига келгуси йилларда 200 миллион 
доллар йўналтирилади.

Самимий учрашув ниҳоясида партия вакиллари 
ва таклиф этилган меҳмонлар сўзга чиқдилар. Улар 
сайловолди дастуридан ўрин олган ҳар бир ташаб-

бус вилоят аҳолисининг турмуш фаровонлигини яна-
да оширишга хизмат қилишини таъкидлаб, Ўзбекис-
тон Республикаси Президенти сайловида Шавкат 
Мирзиёев номзодини қўллаб-қувватлашга даъват 
этдилар.

ВАТАНДОШЛАРГА ЎЗБЕКИСТОНДА ИШЛАШИ УЧУН ЛИЦЕНЗИЯ ТАЛАБИ БЕКОР ҚИЛИНАДИ
Тадбиркорлар ва ишбилармонлар ҳаракати – Ўзбекистон Либерал-демократик партиясидан Ўзбекистон Республикаси Президентлигига 

номзод Шавкат Мирзиёев 23 июнь куни Қашқадарё вилояти сайловчилари билан учрашди. 

САЙЛОВОЛДИ ШТАБИДА 
НИМА ГАПЛАР?

Ўзбекистон Либерал-демо-
кратик партияси марказий сай-
ловолди штабининг навбатдаги 
кенгайтирилган йиғилишида қа-

тор масалалар кўриб чиқилди. 
Асосийси, партиядан Ўзбекистон 
Республикаси Президентлигига 
номзод Шавкат Мирзиёевнинг 
ҳудудларда сайловчилар би-
лан ўтказилаётган учрашувла-
ри ҳамда жойларда номзоднинг 
ишончли вакиллари иштироки-
даги мулоқотлар атрофлича таҳ-
лил қилинди.

– Қорақалпоғистон Респуб-
ликаси, Хоразм ва водий вило-
ятларидаги учрашувларда қат-
нашиб, бир оддий ҳақиқатни тан 

олишимиз керак, бугунги сайлов-
чилар бундан беш-ўн йил аввал-
гиларидан кескин фарқ қилиши-
га ишонч ҳосил қилдим, – деди 

O‘zLiDeP Сиёсий Кенгаши Ижро-
ия қўмитаси раиси, парламент 
қуйи палатаси Спикери ўринбо-
сари Актам Хаитов йиғилишни 
очар экан. – Албатта, партиямиз 
номзодининг сайловолди дасту-
рида  ҳар бир ҳудуднинг таби-
ий, ижтимоий, географик муҳи-
ти мукаммал равишда қамраб 
олинган. Айниқса, аҳолининг 
яшаш даражаси, ҳаёт тарзи, фа-
ровонликка етакловчи фаолият 
турлари, тадбиркорлик ва кичик 
бизнесни ривожлантириш нуқта-

лари бирма-бир очиб бериляпти. 
Энг муҳими, келгуси етти йилга 
мўлжалланган устувор режалар, 
таклифлар пишиқ-пухта ўйлан-
ган. Пировардида белгиланаёт-
ган сиёсий, иқтисодий, ижтимо-
ий вазифалар билан танишган 
ҳар бир сайловчи бу дастурнинг 
халқимиз ҳаёти ва мамлакатимиз 
тараққиётида ўзига хос тарихий 
аҳамиятга эга эканлигига ишонч 
ҳосил қилади. Шундай экан, ҳеч 
биримиз бугунги масъу лиятли 
сиёсий жараёнда томошабин 
бўлишга ҳаққимиз йўқ. Номзо-
димизнинг қисқа, лўнда ва аниқ 
шиорида бежиз “Мақсадимиз – 
бир!” дейилмаган. Янги Ўзбекис-
тонимиз пойдевори мустаҳкам 
бўлиши учун курашайлик.

Йиғилиш кун тартибидаги 
асосий масалалар бўйича ҳу-
дудий партия ташкилотлари 
масъул лари ҳамда номзоднинг 
жойлардаги ишончли вакилла-
ри билан мулоқот қизғин давом 
этди. Шунингдек, сайлов жара-
ёнида тарғибот тадбирларининг 
қандай олиб борилаётганли-
ги, ҳар бир сайлов участкасида  
сайлов куни ташкил этиладиган 
амалий ишлар, ОАВдаги чиқиш-
лар таҳлил қилинди. 

Суратларни 
Сардор АМИНЖОНОВ олган.

ПЕДАГОГЛАРНИНГ КЎП ЙИЛЛИК МЕҲНАТИГА 
АЛОҲИДА УСТАМА ТЎЛАНАДИ

Тадбиркорлар ва ишбилармонлар ҳаракати – Ўзбекистон Либерал-демократик 
партиясидан Ўзбекистон Республикаси Президентлигига номзод 

Шавкат Мирзиёев 20 июнь куни Бухоро вилояти сайловчилари билан учрашди.
Учрашувни номзоднинг 

Бухоро вилояти бўйича 
ишончли вакили Самойдин 
Ҳусенов кириш сўзи билан 
очди.

Ишончли вакил кейин-
ги йилларда  Шавкат Мирзиёев 
ташаб буси билан Бухоро вило-
ятида амалга оширилаётган ул-
кан бунёд корлик ишлари, йирик 
ижтимоий-иқтисодий лойиҳа-
лар, уларнинг халқимиз ҳаёти, 
турмуш фаровонлигини янада 
яхшилашдаги аҳамияти хусусида 
 фикр юритди.

Шундан сўнг Ўзбекистон 
Республикаси Президентлиги-
га O‘zLiDePдан номзод Шавкат 
Мирзиёев ўзининг сайловолди 
дастури юзасидан маъруза қи-
лар экан, дастлаб аҳолига қулай 
турмуш шароити яратишга оид 
режалари ҳақида тўхталди.

– Келгуси етти йилда 
1,5 мингдан зиёд кўп қаватли уй-
лар қурилиб, 60 минг оила ши-
нам уй-жойга эга бўлади, – деди 
номзод. – Вилоятда 7 минг кило-
метр йўллар, жумладан, 3,5 минг 
километр ички йўллар ва 300 дан 
зиёд кўприклар таъмирланади. 
1 миллион 200 минг аҳоли учун 
ичимлик суви таъминотини ях-
шилаш мақсадида 5 минг кило-
метр янги тармоқ ва 84 та сув ин-
шооти барпо этилади. Натижада 
Бухорода марказлашган ичим-
лик суви бўйича қамров 77 фо-
издан 95 фоизга етказилади. 
Туман ва шаҳар марказларида 
1 минг 200 километр канализа-
ция тармоқлари ва 150 та оқова 

сув тозалаш иншоотлари қурила-
ди. Шу орқали 600 мингдан зиёд 
аҳоли илк бор канализация хиз-
матига уланиб, вилоятда қамров 
даражаси ҳозирги 9 фоиздан 
40 фоизга оширилади. Маҳалла-
ларда 10 минг километр электр 
тармоқлари қурилиб, 1 мингта 
трансформатор янгиланади.

Учрашув давомида Бухоро-
да аҳолига кўрсатилаётган тиб-
бий хизматлар сифатини оши-
риш бўйича ҳам аниқ режалар 
баён этилди. 2030 йилга қадар 
маҳаллаларда 50 та янги оила-
вий поликлиника ва шифокор 
пункти қурилиб, 200 таси тўлиқ 
таъмирланиши, мураккаб опера-
цияга муҳтож, туғма юрак нуқ-
сони бор 1 минг нафардан ортиқ 
болаларни давлат ҳисобидан да-
волаш ташкил қилиниши айтиб 
ўтилди.

– Бу ишларга Бухоро учун йи-
лига 30 миллиард сўмдан ажра-
тамиз, – деди Шавкат  Мирзиёев. 
– Шунингдек, Бухорода Халқаро 
халқ табобати маркази ва Фар-
мацевтика кластери ташкил қи-
линади. Бунинг учун 50 миллион 
доллар инвестиция жалб қила-
миз.

Ҳозирги вақтда муқобил 
энергия манбаларига талаб 

ошиб бораётгани ҳеч кимга сир 
эмас. Шу муносабат билан Бу-
хорода ҳам БАА ва Саудия Ара-
бистонидаги инвесторлар билан 
ҳамкорликда 2 та шамол ва 3 та 
қуёш электр станцияси барпо 
этилиши маълум қилинди. Улар-
да йилига 10 миллиард киловатт 
соат ёки вилоят эҳтиёжидан ик-
ки марта кўп электр энергияси 
ишлаб чиқарилади.

– Умуман, келгуси етти йил-
да умумий қиймати 17 милли-
ард долларлик 8 мингта саноат 
лойи ҳалари амалга оширилади 
ва 120 мингта янги иш ўрни яра-
тилади, – деди номзод.

Сайловчилар билан му-
лоқотда яна бир муҳим маса-
ла – экологияни асраш ва маи-
ший чиқиндиларни қайта ишлаш 
бўйи ча Бухоро тажрибаси ярати-
лиши тилга олинди. Бунинг учун 
вилоятдаги 15 та қаттиқ маиший 
чиқинди полигони ёпилиб, 6 таси 
модернизация қилинади. Вило-
ятга 200 та замонавий чиқинди 
ташиш техникалари харид қили-
ниб, ҳар бир маҳаллада чиқинди 
йиғиш шохобчалари қурилади.

– Чўл ҳудудлардаги қум кў-
чишининг олдини олиш мақсади-
да 20 миллион туп саксовул ва 
бошқа бута кўчатлари экилади, 
– деди Шавкат Мирзиёев. – Уму-
ман, Бухорони биринчилар қато-
рида “экологик тоза, чиқинди-
сиз ҳудуд”га айлантириш бўйи ча 
катта ҳаракатни бошласак, ўй-
лайманки, буни бутун вилоят аҳ-
ли қўллаб-қувватлайди.

Диққатга сазовор томо-
ни шундаки, ҳеч қайси учрашув 

таълимга эътиборсиз ўтмаяпти.  
Бухорода ҳам бу мавзу асо-
сий масала сифатида кўрилди. 
2030 йилга қадар янги мактаблар 
барпо этиш ва бор қувватлар-
ни ошириш ҳисобига қўшимча 
2,5 миллион ўқувчи ўрни яра-
тиш режаси белгиланди. Бунда 
жорий йилдан “Йилига 500 минг 
ўқувчи ўрни” дастурини амалга 
ошириш бошланади. Янги – Мак-
таб инфратузилмасини ривож-
лантириш жамғармаси ташкил 
этилиб, унга ҳар йили 1 милли-
ард доллардан маблағ ажрати-
лади.

– Мазкур жамғарма маб-
лағлари ҳисобидан 170 та янги 
мактаб қурилади, 3 минг 210 та-
си реконструкция қилинади. 
Натижада қўшимча 1 миллион 
400 минг ўқувчи ўрни яратила-
ди, – деди номзод. – Хусусий 
мактабларга 1-синфга борган 
боланинг ота-онасига бир йил 
давомида мактаб учун ойлик 
тўловининг 450 минг сўми ком-
пенсация қилиб берилади.

Тадбиркорларга хусусий 
мактаб ташкил этиш учун оли-
надиган кредитнинг 14 фоиз-
дан ортган қисми қоплаб бе-
рилади. Хусусий мактабларда 

муаллимлар учун талаблар дав-
лат мактаб лари билан бир хил 
бўлади. Шу орқали мактабларда 
ўқувчилар сони 35 нафардан кўп 
бўлган бирорта синф қолмайди.

Умуман, ҳозирги вақтда 
хусусий мактабларда мавжуд 
85 минг ўқувчи ўрнини 2030 йил-
га қадар камида 400 мингтага ет-
казиш бўйича барча шароитлар 
яратилади.

– Юқори синфда аниқ ва 
табиий фанлар ҳамда чет тил-
ларини чуқурроқ ўқитиш йўлга 
қўйилади, – Шавкат Мирзиёев. 
– Келгуси етти йилда барча мак-
табларга “тил эгалари” бўлган 
ўқитувчиларни олиб келамиз. 
Бунинг учун ҳар йили 200 мил-
лиард сўм ажратилади. Педа-
гогика олийгоҳларининг ўқув 
дастурлари ҳам, Президент мак-
табларидаги ўқитиш ва баҳолаш 
услубларига мослаштирилади. 
Малака сертификатини олган 
ўқитувчига 70 фоиз қўшимча ҳақ 
тўланади. Илғор технологиялар-
ни биладиган, дарс бериш ва 
ўқувчилар билимини баҳолашда 
янгича ёндашадиган муаллим-
ларни қўллаб-қувватлаймиз.

Энди муаллимларнинг на-
фақат билими, балки малака ва 
маҳоратини ҳам баҳолаб, мала-
ка сертификатини бериш тизи-
ми жорий этилади. Пировардида  
келгуси етти йилда муаллимлар-
нинг ойлик маоши 2 карра оши-
рилади.

Бухоролик сайловчилар би-
лан учрашувда президентликка 
номзод Шавкат Мирзиёев пе-
дагогларни қўллаб-қувватлашга 

оид режаларини янада муфас-
салроқ  сўзлаб берди. Жумладан, 
муаллимларнинг машаққатли 
меҳнатини муносиб рағбатлан-
тириш мақсадида уларнинг кўп 
йиллик иш стажи учун илк бор 
устама ҳақи тўлаш тизими жорий 
этилади.

Бошланғич синф ўқитув-
чиларининг ҳафталик юклама-
си 18 соатдан 16 соатга, юқори 
синф ўқитувчилариники 20 соат-
дан 18 соатга туширилади.

Бу орқали, тўлиқ ставкада 
ишламаётган жами 150 минг на-
фар муаллимнинг ойлиги ўртача 
30 фоизга оширилади.

Ўқитувчиларга ҳар йили 
сиҳатгоҳларда соғлиғини тикла-
ши учун имтиёзли йўлланмалар 
берилади. Шунингдек, ҳар йили 
1 минг нафар муаллим стажи-
ровка ўташ учун хорижга юбори-
лади.

Учрашувда партия вакил-
лари сўзга чиқиб, Ўзбекистон 
Республикаси Президенти сай-
ловида Шавкат Мирзиёев ном-
зодини қўллаб-қувватлашини 
таъкидлашди ва бошқаларни ҳам 
шунга даъват этишди.

O‘zLiDeP матбуот хизмати

 Муҳташам пойтахти-
мизнинг энг гавжум ман-
зилларидан бири бўлмиш 
Нукус кўчасида жойлашган 
O‘zLiDeP биноси ҳар доим 
қизғин жараён қуршовида. 
Айрим башоратгўйларнинг  
сиёсий кучлар фақат сай-
ловларда ҳаракатга туша-
ди, деган маломатларига 
терс ўлароқ, масалан, бу 
партиянинг марказий ва 
маҳаллий кенгашлари ўз ва-
зифасини танаффуссиз ба-
жаряпти. Бу муболаға эмас. 
Ишонмаганлар, марҳамат, 
келиб ўз кўзи билан кўрсин.

Ўқувларда янги таҳрирдаги Конституция, Сайлов 
кодекси, Марказий сайлов комиссиясининг сайловни 
ташкил этиш бўйича қабул қилган қарорлари, қолавер-
са, партиямиздан кўрсатилган номзоднинг сайловол-
ди дастуридаги муҳим жиҳатлар, хорижий ва маҳал-
лий кузатувчилар билан ишлаш ҳамда партиямизнинг 
сайловдаги иштироки юзасидан зарурий билим ва тав-
сиялар берилди. 

Ўз соҳасининг малакали вакиллари, олимлар, 
профессорлар иштирокида онлайн ва офлайн тарзда 
ташкил этилган ўқувлар ниҳоясида партия ва сайло-
волди штабларида амалга ошириладиган ишлар бел-
гилаб олинди.

 МУХБИРИМИЗ

Кузатувчилар учун 
семинар-тренинг

Тадбиркорлар ва ишбилар монлар 
ҳаракати – Ўзбекистон Либерал-демо-
кратик партияси Сиёсий Кенгаши Ижро-
ия қўмитаси томонидан Ўзбекистон 
Республикаси Марказий сайлов комис-
сияси ва O‘zLiDePнинг Олий Мажлис 
Қонунчилик палатасидаги фракцияси 
билан ҳамкорликда Ўзбекистон Респуб-
ликаси Президенти сайлови жараёнида 
O‘zLiDePдан иштирок этадиган кузатув-
чилар ва ваколатли вакиллар учун 
семинар-тренинг ташкил этилди. 

ИНСОН ҚАДРИ УЧУН ЭНГ ЭЗГУ ҒОЯЛАР ДАСТУРИ

ҚОРАҚАЛПОҒИСТОН

ОРОЛБЎЙИ 
УЧРАШУВЛАРИ 

O‘zLiDePдан номзод Шавкат Мирзиёевнинг Қорақалпоғистон Респуб-
ликасидаги ишончли вакили Байрамбай Отемуратов амударёлик сайлов-
чилар билан учрашди. Унда Олий Мажлис Қонунчилик палатаси депутатлари, 
ҳудуд фаоллари, туман кенгаши депутатлари, фаол хотин-қизлар ва электо-
рат ҳамда ОАВ вакиллари иштирок этди.

Тадбирда ишончли вакил сайловчиларга номзоднинг сайловолди дас-
туридан ўрин олган бешта устувор мақсадни қамраган асосий йўналишлар 
ҳақида батафсил маълумот берди. 

– Ишонч билан айтиш мумкинки, Шавкат Мирзиёевнинг сайловолди дас-
турида белгиланган эркин ва фаровон, қудратли давлатни қуришда бешта 
стратегик йўналиш яқин келажакдаги фаолиятимизда ҳал қилувчи ўрин тута-
ди ва кўпмиллатли халқимизнинг орзу-ниятларини рўёбга чиқаришга хизмат 
қилади, – деди ишончли вакил.

Юзма-юз мулоқотда партия фаоллари, жамоатчилик вакиллари ҳам  сўз-
га чиқиб, белгиланган устувор вазифаларга юқори баҳо бердилар ва ишончли 
вакил Байрамбай Отемуратовнинг таклифини қўллаб-қувватлаб, 9 июль куни 
барчани халқимиз фаровонлиги йўлида тинмай изланаётган, Янги Ўзбекис-
тонни барпо этишга ўз ҳаётини бағишлаган давлат арбоби Шавкат Мирзиёев 
номзоди учун овоз беришга чақирдилар.

***
Тахтакўпир туманида ўтказилган мулоқотда президентликка номзод 

Шавкат Мирзиёев “Мақсадимиз – бир” умумий шиори остидаги сайловолди 
учрашувларининг илк босқичини бевосита Оролбўйида яшаётган сайловчи-
лар билан ўтказганига алоҳида урғу берилди. Негаки, бу тарихий мулоқот-
да келгуси етти йилда Қорақалпоғистон аҳолиси учун қатор истиқболли 
таклифлар, долзарб вазифалар ўртага ташланди. Дастурда белгиланганидек, 
пойтахтда мавжуд бўлган замонавий тиббий хизматлар Нукусда ҳам йўлга 
қўйилади, олис ва чекка овуллардаги тиббиёт ходимларига 5 миллион сўмга-
ча алоҳида устама берилади. Бу ердаги Онкология ва радиология маркази 
филиали учун янги бино қурилади ва энг замонавий ускуналар билан тўлиқ 
жиҳозланади. Унинг ҳудудида беморларнинг яқинлари вақтинча яшаб тура-
диган ётоқхона барпо этилади. Келаси йилдан Тахтакўпир, Чимбой, Қораўзак, 
Бўзатов, Шуманай, Қўнғиротда ҳам 200 фоизлик ойлик устама тўлаш йўлга 
қўйилади (ҳозирда устама 100 фоиз бўлгани учун врачларнинг бу туманларга 
бориб ишлаш истаги суст роқ). Қорақалпоғистонлик болаларга юқори техно-
логик операциялар учун ҳомийлик қилган тадбиркорларнинг ушбу харажат-
лари солиқ ундириш базасидан чегириб ташланади. 

Учрашувда ишончли вакил Байрамбай Отемуратов  йиғилганларни бўла-
жак сайловда доно  сиёсатчи, одил раҳбар, партиямиз номзоди Шавкат 
 Мирзиёевга овоз беришга чорлади.  

O‘zLiDeP Қорақалпоғистон Республикаси
 кенгаши матбуот хизмати

ТОШКЕНТ ШАҲРИ

КЕЛАЖАГИМИЗ УЧУН!
– Номзодимизнинг сайловолди дастурига кўра юртимизда инфрату-

зилмани ривожлантириш йўналишида қатор ишлар амалга оширилиши кути-
лаётир, – деди O‘zLiDePдан президентликка номзод Шавкат Мирзиёевнинг 
Тошкент шаҳридаги ишончли вакили Рустам Каланов Алишер Навоий но-
мидаги Тошкент давлат ўзбек тили ва адабиёти университетида бўлиб ўтган 
яккасаройлик сайловчилар билан учрашувда. – Хусусан, дастурда аниқ белги-
лаб қўйилган ушбу мақсад ва вазифаларга эътибор қаратайлик: ...йўл-транс-
порт соҳасида авиақатновлар сони 4 марта оширилади. Тошкент – Самарқанд, 
Навоий – Бухоро йўналишларида қўшимча тезюрар темир йўллари қурилади. 
Электрлашган темир йўллари улуши 43 фоиздан 65 фоизга етказилади, темир 
йўл соҳасига хусусий сектор жалб қилинади, хусусий авиакомпаниялар сони 
10 тага етказилади. 

Шунингдек, 2030 йилга қадар 5,5 минг километр цемент-бетон йўллар қу-
рилади ва жамоат транспорти билан тўлиқ қамраб олинади. Тошкент – Са-
марқанд ва Тошкент – Фарғона водийси йўналишларида хусусий шериклик 
асосида янги автомобиль йўллари қурилади. Шунингдек, 56 минг километр 
йўллар реконструкция қилиниб йўловчи ва юк ташиш ҳажми 3 баробарга 
кўпайтирилади... 

Булар келгуси етти йил ичида амалга ошириладиган улкан ишлардан 
айримлари холос. Демак, мана шундай эзгу ғоялари билан халқимиз фаро-
вонлиги йўлида тинмай изланаётган фидойи инсон Шавкат Мирзиёевни қўл-
лаб-қувватлаш, дастурдаги режалар амалга ошиши учун бўлажак сайловда у 
кишининг номзоди учун овоз бериш айни муддао. Ахир ҳар биримиз ўз кела-

жагимиз, фарзандларимизнинг эртанги куни учун овоз берамиз, деди Рустам 
Каланов сўзи якунида.

САМАРҚАНД

ЙИЛИГА 500 МИНГ 
ЎҚУВЧИ ЎРНИ  

O‘zLiDePдан президентликка номзоднинг Самарқанд вилоятидаги 
ишончли вакили Рустам Холмуродов Пастдарғом туманида туман фаолла-
ри, халқ таълими аълочилари, педагоглардан иборат сайловчилар билан уч-
рашди.

Шавкат Мирзиёе внинг сайловолди дастурига кўра 2030 йилгача қўшим-
ча икки мингта боғча қурилиши, бу ишда иштирок этувчи корхоналар рағ-
батлантирилиши, мактабларда таълим сифатини тубдан яхшилаш, хусусан, 
“Йилига 500 минг ўқувчи ўрни” дастури амалга оширилиши режалаштирила-
ётганини эътироф этди. 

Учрашув якунида ишончли вакил барчани халқимиз фаровонлиги йўлида 
тинмай изланаётган, Янги Ўзбекистонни барпо этишга ўз ҳаётини бағишлаган 
фидойи инсон Ўзбекистон Республикаси Президентлигига номзод Шавкат 
Мирзиёевни қўллаб, овоз беришга чақирди.

Насиба МЎМИНОВА, 
O‘zLiDeP  Самарқанд вилоят кенгаши бўлим мудири

ТОШКЕНТ ВИЛОЯТИ

МУНОСИБ ЕТАКЧИ 
БИЛАН ОДИМЛАЙМИЗ

Ўзбекистон Республикаси Президентлигига O‘zLiDePдан кўрсатилган 
номзод Шавкат Мирзиёевнинг Тошкент вилоятидаги ишончли вакили Сай-
ёра Файзиева сайловолди ташвиқотини Паркент туманида давом эттирди. 

Қизилтоғ қўрғонидаги 56-мактабда самимий ва очиқ мунозара руҳида 
ўтган учрашувда Олий Мажлис Сенати аъзоси, халқ шоири Маҳмуд Тоир, ту-
ман фаоллари, тадбиркорлар, ёшлар, нуронийлар ҳамда аҳоли вакиллари 
иштирок этди.  

Номзоднинг сайловолди дастури мазмун-моҳиятини кенг ёритиб берар-
кан, унда белгиланган асосий бешта устувор мақсад борасида батафсил маъ-
лумотлар берди.  Эътироф этганидек, 2030 йилгача боғчаларга бўлган талаб 
100 фоизга қондирилади. Эҳтиёжманд оилалар фарзандлари учун боғча ха-
ражатлари давлат томонидан қоплаб берилади, ҳатто бола хусусий боғчага 
борса ҳам.

Мактаб етишмовчилиги муаммоси 7 йил давомида ҳар йили 500 мингта-
дан ўқувчи ўрни, жами 2,5 миллионта қўшимча ўрин яратиш орқали ҳал қи-
линади.  Боғча ва мактабларнинг ҳаммаси фильтрланган ичимлик суви билан 
таъминланади. 

Информатика фани 1-синфдан ўқитилади. Чекка ҳудудларда бепул 
мактаб автобуслари қатнай бошлайди. Нажотни таълимда кўрган Шавкат 
 Мирзиёев таъбири билан айтганда “Янги Ўзбекистоннинг асосий устуни – би-
лим, таълим ва тарбия бўлади!”.

 Мунозараларда сўзга чиққанлар барчани инсон қадри улуғланган мам-
лакат барпо этишни кўзлаётган энг муносиб номзод Шавкат Мирзиёевга овоз 
беришга даъват этишди. 

Зуҳро МИРЗОҲАМДАМОВА,
O‘zLiDeP Тошкент вилоят кенгаши бўлим мудири

ҚАШҚАДАРЁ

ҒУЗОРЛИКЛАР “ЯШИЛ 
МАКОН” ТАРАФДОРИ

Президентликка номзод Шавкат Мирзиёевнинг Қашқадарё вилоятида-
ги ишончли вакили Шуҳрат Асланов ғузорлик сайловчилар билан учрашди. 

 У партия номзодининг сайловолди дастуридан ўрин олган сувни тежаш, 
атроф-муҳитни муҳофазалаш ва  “Яшил макон” умуммиллий лойиҳаси йўна-
лишларида амалга ошириладиган ислоҳотлар ҳақида батафсил сўзлаб бер-
ди.  Хусусан, 2030 йилга қадар экин майдонлари тўлиқ сув тежайдиган тех-
нологияларга ўтказилиши, далаларга сув етказадиган объектлар фермер ва 
кластерлар бошқарувига берилиши, сув етказиш тизимига Туркия, Испания, 
Хитой каби давлатлар тажрибаси кенг жорий қилинишини алоҳида қайд этди. 

– Шавкат Мирзиёевнинг сайловолди дастури худди биз ғузорликларнинг 
муаммоларини ҳал этишга қаратилгандек таассурот уйғотди менда, – дейди 
туман кенгаши депутати Нафиса Шукурова. – Туманимиз заводлар оралиғи-
да жойлашгани боис оғир экологик ҳудуд ҳисобланади. Нефть ва газ кор-
хоналаридан чиқаётган заҳарли газлар теварак-атрофга ёмон таъсир этиб, 
аҳолида онкологик, юрак ишемик касалликлари кўпайиши, чақалоқларнинг 
туғма нуқсон билан туғилиши, ҳомила ривожланмай қолиши кабилар ортиб 
бораётгани хавотирли.  “Яшил макон” лойиҳаси доирасидаги ислоҳотлар эса 
бу муаммоларни бартараф этишга бизга яқиндан ёрдам беришига ишонаман. 
Ҳамманинг ўз дарди бўлганидек, бизни экологик муаммолар қийнайди. Ишо-
наманки, келгуси етти йилда чор-атроф мусаффолигига эришамиз.

Учрашувда Олий Мажлис Қонунчилик палатаси депутати Гулшана Худо-
ёрова, “Шўртан газ кимё мажмуаси” МЧЖ бўлим мудири Хуршид Бердиев ва 
бошқалар ҳам сўзга чиқди.

Шунингдек, мулоқотда аҳоли томорқаларидан унумли фойдаланиш мақ-
садида оқова сув мутлақо йўқ лалмикор майдонларда томчилатиб суғориш 
технологиясини жорий этиш орқали томорқачиликни ривожлантириш асно-
сида аҳоли даромадларини кўпайтиришга хизмат қилиш таъкидланди. Ис-
сиқхоналар ташкил этиб, гидропоник усулда сабзавот ва цитрус мевалар  
етиштиришни йўлга қўйиш, лалми майдонларга  ёнғоғи қўй-эчкилар учун ях-
шигина озуқа бўлган дарахтлар кўчатларидан экиб, чорвачилик учун озуқа 
базаси яратиш борасидаги ислоҳотлар халқ фаровонлигини оширишга яқин-
дан ёрдам бериши айтилди. 

***
– Номзодимиз дастурида 2030 йилга қадар экин майдонларида тўлиқ сув 

тежайдиган технологиялар ўтказиш, далаларга сув етказадиган объектлар-
ни фермер ва кластерлар бошқарувига бериш билан боғлиқ аниқ вазифалар 
ўрин олган, – деди O‘zLiDePдан президентликка номзод Шавкат Мирзиёев-
нинг Қашқадарё вилоятидаги ишончли вакили Шуҳрат Асланов шаҳрисаб-
злик сайловчилар билан учрашувда. – Шаҳрисабз деганда тоза ҳавоси, сўлим 
табиати, тезоқар дарёлари, хушманзара боғлари, пурвиқор тоғлари, тиллога 
тенг замини бор жаннатмонанд маскан кўз олдимизга келади. Туман аҳоли-
сига, айниқса, деҳқончиликда тенг келадигани топилмайди. 1 240 та фермер 
хўжалиги ва қишлоқ хўжалиги корхонаси фаолият кўрсатмоқда. Асосий озиқ-
овқат маҳсулотлари бўлган сабзавот, картошка, полиз, дуккакли ва мойли 
экин майдонлари ўтган вақтда 1 532 гектарга, чорва озуқаси ва бошқа экин-
лар майдони 3 минг гектарга кўпайди. Илмий ёндашув асосида ғалла ва пахта 
ҳосилдорлигини оширишга эришилди. 1 892 гектар майдон қайта фойдала-
нишга киритилди, 198 гектар лалми ва яйловлар ўзлаштирилди. Аҳоли банд-
лиги ва фаровонлигини таъминлаш мақсадида пахта-ғалла майдонидан  642 
гектари қисқартирилиб, деҳқон хўжаликлари ташкил этилди. Умуман олганда 
ер ажратиб бериш орқали қарийб 3,5 минг нафарга яқин аҳоли бандлиги таъ-
минланди.

Бир сўз билан айтганда, ўтган олти йил мобайнида туман иқтисодиёти-
нинг юксалгани боис аҳоли  бандлиги ва фаровонлиги ошди. Бу албатта, ян-
гиланаётган Ўзбекистонимизда инсон қадри тамойили асосидаги улуғвор 
ишларнинг амалий исботидир.  

Учрашувда меҳнат фахрийси Бозор Болтаев,  тадбиркор Фарида Ял-
лақодирова, O‘zLiDeP Шаҳрисабз туман фахрийлар кенгаши раиси Исмоил 
Мейлиев ва бошқалар номзоднинг сайловолди дастури ватандошларимиз-
нинг жамики эзгу ниятларини рўёбга чиқарувчи дастуриламал экани, ян-
гиланишлардан мамнунликларини, бўлажак сайловда ана шундай ташаб-
буслар муаллифи Шавкат Мирзиёев номзодини қўллаб-қувватлашларини 
билдиришди. 

Сайфулла ИКРОМОВ,
“ХХI asr” мухбири

ЖИЗЗАХ

АЁЛЛАР ҲАЁТДАН 
РОЗИ БЎЛСА...

Президентликка партиямиз номзодининг Жиззах вилояти бўйича 
ишончли вакили Байрамбек Узоқовнинг ҳам сайловчилар билан учрашуви 
қизғин кечмоқда.

Зарбдор туманидаги болалар мусиқа ва санъат мактабида туман тибби-
ёт бирлашмаси ходимлари билан бўлиб ўтган мулоқотда   сенатор Холида 
Алимова, O‘zLiDeP  Жиззах вилоят кенгаши раиси Эркин Холматов, маҳал-
лий кенгаш депутатлари, партия фаоллари  ва кенг жамоатчилик вакиллари 
иштирок этди.

Ишончли вакил йиғилганларга номзоднинг сайловолди дастурини сод-
да, халқчил тилда баён этди.  Таъкидлаганидек,   Янги Ўзбекистон – аёлла-
ри ҳаётидан рози бўлиб, бахтли-саодатли яшайдиган мамлакатга айланти-
рилади. Ҳаётимизнинг файзи ва кўрки бўлган меҳрибон оналаримиз, мунис 
опа-сингилларимиз, дилбар қизларимизнинг ҳуқуқ ва манфаатлари ҳимояси, 
сифатли таълим олишини таъминлаш, иқтисодий, ижтимоий ва сиёсий фаол-
лигини ошириш асосий вазифа бўлиб қолади. Қийин аҳволга тушиб қолган 
хотин-қизлар учун ҳуқуқий ва психологик ёрдам кўрсатиш хизмати кенгай-
тирилади. Туғуруқ таътилидаги аёллар учун онлайн ишлаш тизимини жорий 
этиш юзасидан барча ҳуқуқий асослар яратилади.  

Очиқ ва самимий мулоқот руҳида ўтган учрашувда сайловчилар ўзлари-
ни қизиқтирган кўплаб саволларга ҳам батафсил жавоб олдилар.

Учрашув  сўнгида ишончли вакил барчани етакчи партиядан кўрсатилган 
номзод Шавкат Мирзиёевни қўллаб, овоз беришга чақирди.

O‘zLiDeP Жиззах вилоят кенгаши 
матбуот хизмати

ИМКОНИЯТ БИЛАСИЗМИ? 

МАШАҚҚАТЛИ МЕҲНАТИНГИЗ 
МАҲСУЛИДАН МАМНУНМИЗ! 

АҲОЛИГА ШАХСИЙ УЙ-ЖОЙЛИ БЎЛИШ УЧУН 
ҚУЛАЙЛИК ЯРАТМОҚДА

ЯНГИЛАНИШ 

Очиғини айтиш керак, 
аввалига “маҳаллабай” 
ишлаш тизими ҳақида одам-
ларда аниқ тасаввур йўқ эди. 
Бу табиий ҳол, албатта. Лекин 
ўтган икки-уч йил орасида бу 
борада  катта тажриба тўп-
ланди. Мамлакатнинг истал-
ган бурчагига бугун бориб, 
оддий одамлардан “Маҳалла-
бай” тизими ҳақида  нима дея 
оласиз?” деб сўраб кўрсангиз 
аксарияти ўзлари гувоҳ 
бўлган ҳаётий воқеаларни 
айтиб беришади.

Тасаввур қилинг, яқин-яқин йил-
ларда ҳам ўзини маҳалла оқсоқолиман 
деб юрганлар бу тизим ҳақида умуман 
тайинли маълумотга эга эмасди. Ҳозир 
эса, аввало, маҳалла, қишлоқ ё овул 
фуқаролар йиғинлари масъуллари ўз 
ҳудудидаги хонадонлар, оилалар, аҳо-
ли сони, ёш ва гендер таркиби, банд 
бўлганлар ва ишсизлар сони, уларнинг 
мутахассисликлари ва касб малакаси, 
маҳалла фаоллари, мактабгача таъ-
лим, ўрта ва ўрта махсус муассасала-
ри, касб-ҳунар мактаблари, коллеж-
лар ва техникумлар, ўқув марказлари, 
ер майдони, томорқа ерлар, бўш бино 
ва иншоотлар, инфратузилма объект-
лари (газ, электр энергияси, ичимлик 
ва оқова сув тизимлари, йўл), тадбир-
корлар сони ва уларнинг фаолият тури 
тўғрисидаги маълумотларни ўз ичига 
қамраб олган маҳалла паспортини беш 
қўлдек билишади. Чунки уларнинг бу-
тун фаолияти ана шу муҳим ҳужжат-
га дахлдор, қолаверса, жавобгарлик 
ҳисси ҳам бор. Аввалгидек, кунўтарга 
ишлаш энди кечирилмайди. Ёки ортиқ-
ча мажлис, йиғилишлар билан овора-
гарчиликлар анча камайди. 

“Маҳалла – кичик Ватан” деган 
халқона тушунчанинг моҳияти жуда 
кенг. Шу маънода бугунги кунда ҳар 
бир маҳалланинг ички ва ташқи им-
коният майдонлари чуқур таҳлил қи-
линган ҳолда иш юритиляпти. Айниқса 
маҳаллани ривожлантириш йўналиш-
ларидан келиб чиққан ҳолда, уларнинг 
ихтисослашувини аниқлаш ва “драй-

вер” лойиҳалар рўйхатини шакллан-
тириш лозим бўлмоқда. Бу ҳам албат-
та осонликча амалга ошавермайдиган 
жараён. Сабаби, айрим маҳаллаларда 

ишлаб чиқариш инфратузилмасини ри-
вожлантириш истиқболи йўқ. Ёки бўл-
маса одамларни тадбиркорликка жалб 
этиш ва бандлигини таъминлаш йўна-
лиши бўйича давра суҳбатлари, очиқ 
мулоқотлар ўтказиш лозим бўлмоқда. 
Негаки, ҳамманинг ҳам вақти, имкони-
яти бу масалаларни ижобий ҳал этиш-
га йўл беравермайди. Шунинг учун 
ҳам имкони борича ҳар бир маҳаллада 
 оилавий тадбиркорликни ривожланти-
риш дастурлари доирасида кредитлар 
ажратиш бўйича амалий чора-тадбир-
лар ишлаб чиқишга тўғри келмоқда. 

Таклифим: шаҳар ва  туманларда-
ги маҳаллаларда имкони борича барча 
соҳалар бўйича етарли малакага эга 
тажрибали мутахассислар, айниқса, 
энг кўп муаммо туғиладиган банк ва 
солиқ идоралари вакиллари иштиро-

кида очиқ мулоқотларни йўлга қўйиш 
лозим. Боиси, одамлар ўзларини ўй-
лантираётган саволларга имкони бо-
рича юзма-юз учрашувларда жўяли-

роқ жавоб олсалар, тадбиркорликка 
қизиқа бошлайдилар.

Айни пайтда бизнинг туманимизда 
айнан “маҳаллабай” ишлаш тизимини 
янада такомиллаштириш бўйича қа-
тор хайрли ишлар амалга ошириляпти. 
Эътиборли жиҳати, камбағалликни 
қисқартириш борасида ҳам амалий 
ишлар ўз натижасини бермоқда. Асо-
сийси, бир пайтлар нуқул  боқиманда-
ликка ўрганиб қолган одамлар онгида 
ҳам энди ўзгариш сезиляпти. Аксари-
яти фойдали ишлар билан машғул бўл-
моқда.  

Амалий ишлардан яна бири, 
бу маҳалла тизимида вақтинча иш-
сиз, кам таъминланган ёки камбағал 
 оилалар аъзоларини, хусусий, оила-
вий тадбиркорликни бошлаш ниятида 
юрган фуқароларни бирор касб-ҳу-

нарга ўқитиш орқали уларнинг билим 
ва кўникмаларини шакллантириш, энг 
асосийси, бандлигини таъминлаш ва 
тадбиркорлигига кўмаклашиш, субси-
дия ва имтиёзли кредит асосида ке-
ракли асбоб-ускуналар харид қилишда 
ёрдам бериш ҳам ҳоким ёрдамчилари 
зиммасида. Бу каби ишларни ҳар би-
римиз беминнат бажаришимиз лозим.

Бугун “Темир дафтар”, “Аёллар 
дафтари” ва “Ёшлар дафтари” ҳақи-
да кўпчиликда етарлича маълумот 
бор. Ёки олайлик, ижтимоий ҳимоя-
га муҳтож оилаларга кўмаклашиш 
каби инсонпарварликка йўғрилган 
анъаналар аллақачон ўзини оқлаётга-
нига гувоҳмиз. Бир сўз билан айт ганда, 
“маҳаллабай” деган тушунча аста-се-
кин ўзига хос қадриятга айланиб бо-
раётгани ҳам ҳақиқат. Ҳозир қайси бир 
маҳалла ё хонадонда чин маънода ҳам 
маънавий, ҳам моддий ҳимояга муҳтож 
инсонлар борлигини эшитганлар ҳеч 
иккиланмасдан, маҳалла идоралари ё 
ҳоким ёрдамчилари институти вакил-
ларига ўзларининг саховатпешаликка 
хос таклифларини беришяпти. Ана шу-
нинг ўзи миллий қадрият эмасми?

Ўрал ЗИЯЕВ,
Taдбиркорликни 

ривожлантириш, аҳоли 
бандлигини таъминлаш ва 

камбағалликни қисқартириш 
масалалари бўйича 

Учтепа тумани Заргарлик 
маҳалласидаги ҳоким ёрдамчиси

МАҲАЛЛА ҲАМ КИЧИК ВАТАН

Ҳар иш, ҳар касб-ҳу-
нарнинг ўзига яраша 
завқли, машаққатли ва 
масъулиятли томонлари 
бор. Мана, масалан, 
қурувчиликни олайлик. 
Бу касб эгалари зимма-
сида ҳамиша улкан 
масъулият бўлган. 

Биларсиз, қадимги Бобил 
давлатида Ҳаммурапи исм-
ли ҳукмдор ўз қонунларини 
жорий этган. Унга кўра, агар 
қурувчи қурган уй, бино дарз 
кетгудек, қулаб тушгудек бўл-
са, жуда қаттиқ жавобгарлик 
белгиланган. Бугун ҳам мана 
шундай залворли юкни ел-
калаб, фидойилик кўрсатиб 
меҳнат қилаётган бунёдкор-
ларимиз кам эмас. Қўли гул 
соҳа эгаларининг жонбозлиги 
туфайли шаҳару қишлоқлари-
миз қиёфаси тубдан ўзгара-
ётир.

Юқоридаги сўзимизга 
шубҳангиз бўлса, Тошкент ви-
лоятида бир меҳмон бўлинг. 
Қад ростлаётган бинолару 
равон бўлаётган йўлларни ўз 
кўзингиз билан кўрасиз. Уш-
бу ҳудудда манзилли дастур 
асосида самарали ишлар 
амалга  оширилмоқда. Маса-
лан, Чиноз туманидаги таъ-

мирталаб уй-жойлар, мактаб 
ва боғчаларнинг иссиқлик ти-
зими таъмирдан чиқарилди. 
Ички йўллар ва коммуника-
ция тизимлари янгиланди. 

Янгийўл туманидаги Гул-
боғ маҳалла фуқаролар йиғи-
ни учун янги маъмурий бино 
барпо этилди. Мазкур иншо-
отни Тошкент вилояти ҳо-
кимлиги ҳузуридаги “Ягона 
буюртмачи хизмати” инжи-
ниринг компанияси буюрт-
маси асосида моҳир қурувчи 
Умид Хўжаев бошчилигида-
ги “Shafoat qurilish” масъу-
лияти чекланган жамияти
бинокорлари бунёд этишди. 

Ушбу аҳил жамоа маҳалла 
болажонлари учун ҳам 150 
ўринли замонавий мактабга-
ча таълим ташкилотини қуриб 
фойдаланишга топширишди. 
Мазкур маскан Президенти-
мизнинг “2023 – 2025 йиллар-
да  Ўзбекистон Республика-
сининг ижтимоий ва ишлаб 
чиқариш инфратузилмасини 

ривожлантириш чора-тад-
бирлари тўғрисида”ги қарори 
асосида яратилди. Энди ёш 
авлод барча шароитлари мав-
жуд бинода мактабгача таъ-
лим-тарбия олишади. 

Бундан ташқари, ушбу 
жамоа инвестиция лойиҳа-
си доирасида Юқори Чирчиқ 
туманининг Қорасув маҳал-
ласидаги абгор, таъмирга 
муҳтож 7-мактаб биносини 
ҳам белгиланган меъёр ва та-
лабларга асосан реконструк-
ция қилмоқда. Авваллари уш-
бу мактаб ўқувчилари учун 
дарслар икки сменада ташкил 
этилганди. Ҳозир даргоҳ му-
каммал таъмирланиб, замо-
навий  кўринишдаги 720 ўрин-
ли янги ўқув биноси бунёд 
этилмоқда. Тумандаги Миро-
бод маҳалласидаги 20-мак-
таб учун ҳам 990 ўринли, тўрт 
қаватли, қўшимча ўқув бино-
си қад ростламоқда. 10 мил-
лиард 500 миллион сўмлик 
ушбу инвестиция дастурини 
амалга оширишга тажрибали 
қурувчи Бахтиёр Сотволдиев 
бошчилигидаги “Анд тех-наз” 
МЧЖнинг забардаст курувчи-
лари бел боғлашган. Ҳозирги 
вақтда бинонинг асос қисми 
учун бетон қуйиш якунига ет-
казилмоқда.

Чирчиқ шаҳрининг “Ян-
ги Ўзбекистон” массивида-
ги Ифтихор маҳалласи аҳли 
учун ҳам 360 ўринли, барча 
шароитлари мавжуд мак-
табгача таълим ташкилоти 
фойдаланишга топширилиш 
арафасида. Боғчада ҳозир 
пардозлаш-жиҳозлаш ҳамда 
ободонлаштириш якунлан-
моқда. Ушбу инвестиция 
лойи ҳаси бажарилишини 
таж рибали қурувчи Абдуқо-
дир Маҳмудов раҳбарлиги-
даги “Барака муҳандис файз” 
хусусий корхонасининг заҳ-
маткаш жамоаси зиммасига 
олган. Ёзу қиш тиним билмас 

бунёдкорлардан обод бўлаёт-
ган масканлар аҳолиси жуда 
мамнун.

Юнусали ОЧИЛДИЕВ, 
“ХХI asr” мухбири 

Реклама ҳуқуқи асосида 
тайёрланди

Хизматлар лицензияланган.

Ўзбекистон Миллий матбуот 
марказида “Қишлоқ қурилиш 
банк” томонидан аҳолига ипотека 
кредитлари ажратилиши юзаси-
дан матбуот анжумани ўтказилди. 
Тадбирда банк раҳбарияти ва 
масъул ходимлари, оммавий 
ахборот воситалари вакиллари 
иштирок этди. 

Аҳолининг уй-жой харид қилиш билан 
боғлиқ  эҳтиёжларини таъминлашга қара-
тилган ипотека кредитлари тўрт йўналишда: 
янги тартиб асосида бирламчи уй-жой бо-
зорида квартира харид қилиш учун; аҳоли 
шахсий ер участкасида уй-жой қуриш ва 
қайта қуриш учун; намунавий лойиҳалар 
асосида қурилаётган арзон уй-жойлар учун; 
Ўзбекистон ипотекани қайта молиялаш 
компанияси маблағлари ҳисобидан уй-жой, 
квартира харид қилиш учун ажратилмоқда.

Биринчи йўналишда янги тартиб доира-
сида қурилган, фойдаланишга қабул қилиб 
олиш тўғрисида комиссия далолатномаси 
асосида мулк ҳуқуқи юзага келган ҳамда 
қабул қилиб олинганига уч йилдан кўп бўл-
маган, янги қурилган тўрт ва ундан юқори 
қаватли уй-жойлар ёки ундаги квартира-
ларни харид қилиш учун  кредит шартно-
малари тузилмоқда. Мазкур ипотека кре-
дитлари бозор ставкалари асосида 20 йил 
муддатгача, бошланғич бадал сотиб олина-
диган квартира қийматининг 15 фоизидан 
кам бўлмаган миқдорда таклиф этилмоқда. 

Ипотека кредитлари Қорақалпоғистон 
Республикаси ва вилоятларда – 327 млн 250 
минг сўмдан ҳамда Тошкент шаҳрида эса – 
416 млн 500 минг сўмдан ортиқ бўлмаган 
миқдорда ажратилади.

Mатбуот анжуманида янги тартиб дои-
расида субсидия тўловларини  амалга  оши-
риш механизмлари ва шартлари бўйича ҳам 
батафсил маълумот берилди.

Янги тартиб доирасида 2022 йили банк 
томонидан  1 трлн 864 млрд 400 млн сўмлик  
ипотека кредитлари ажратилди.

Аҳолининг шахсий ер участкасида уй-
жой қуриш ва қайта қуриш учун мўлжаллан-
ган кредит тури миллий валютада 20 йилга-
ча, мижоз истагидан келиб чиқиб 6 ойгача 
имтиёзли давр билан ажратилади. Кредит 

фоизи бозор ставкалари асосида ўрнати-
либ, бошланғич бадал миқдори лойиҳа-сме-
та қийматининг 15 фоизидан кам бўлмасли-
ги талаб этилади. Мазкур йўналишда 2022 
йилда банк томонидан 893 нафар мижозга 
152 млрд 200 млн сўмлик ипотека кредит-
лари ажратилди.

Учинчи йўналиш – намунавий лойиҳа-
лар асосида қурилаётган арзон уй-жойлар 
учун ажратилаётган ипотека кредитлари 
1 йиллик имтиёзли давр билан 20 йилгача 
муддатга берилади. Фоизи дастлабки беш 
йилда 7 фоиздан Марказий банкнинг асо-
сий ставкаси даражасигача бир меъёрда 
ошиб боради. Кейинги даврда эса Марка-
зий банкнинг асосий ставкаси миқдорида 
ҳисобланади. Бундай кредит олиш  учун  
мижоз Вазирлар Маҳкамасининг 2018 йил 
9 февралдаги 103-сонли қарорига асосан 
тегишли тавсияномага эга бўлиши ҳамда 
“Қишлоқ қурилиш инвест” ИК билан уй-жой 
олиш юзасидан тегишли шартнома расмий-
лаштириши талаб этилади. 

Банк  томонидан “Қишлоқ қурилиш 
инвест” ИК иштирокида 2009–2022 йиллар 
давомида 8 трлн 912 млрд 400 млн сўмлик 
имтиёзли ипотека кредитлари ажратилди. 
2022 йили бу кўрсаткич 396 млрд 800 млн 
сўмни ташкил қилди.

Ўзбекистон ипотекани қайта молия-
лаш компанияси маблағлари ҳисобидан уй-
жой, квартира харид қилиш учун 2022 йили 
16 млрд 100 млн сўмлик кредит ажратилди. 

Журналистларга ипотека бозоридаги 
муҳим ўзгаришлар тўғрисида ҳам маълу-
мот берилди. Жумладан, расмий даромад-
га эга бўлмаган фуқароларга банк карта-
лари айланмаси маълумотлари асосида 
ипотека кредити ажратиш амалиёти йўлга 
қўйилгани; фуқаролар томонидан тўлана-
диган дастлабки бадал миқдоридан келиб 
чиқиб табақалаштирилган фоиз ставкала-
ри жорий этилгани; кредитга лаёқатлилик 
даражасини ўрганишда ЖШШИР (ПИНФЛ) 
маълумотларидан (ортиқча ҳужжатларсиз) 
фойдаланиш бошлангани ҳамда Тошкент 
шаҳрида 2 та ва Андижон вилоятида 1 та 
Ипотека кредити ажратиш маркази ишга ту-
ширилгани айтилди.

Сардор АМИНЖОНОВ,
“XXI asr” мухбири

Унга кўра, ер участка-
ларини хусусийлаштириш 
бўйича давлат хизматлари 
ДХМ ёки Ягона интерактив 
давлат хизматлари портали 
(my.gov.uz)  орқали кўрсати-
лади.

Бунда ариза тўлдирилиб, 
унга қуйидагилар илова қили-
нади: 

– ишончнома (ариза бе-
рувчининг вакили мурожаат 
қилганда);

– ер участкасини хусусий-
лаштириш тўғрисидаги қарор 
(ариза берувчи – юридик шахс 
бўлса). 

Ариза туман (шаҳар) қу-
рилиш бўлими, кадастр фили-
али томонидан кўриб чиқили-
ши учун “Ерхусусийлаштириш” 
ахборот тизимига юборилади. 
Кадастр филиали ариза туш-
ган кундан 5 иш кунида маъ-
лумотларни текширади. Ту-
ман (шаҳар) қурилиш бўлими 
3 иш кунида ер жойлашган 
ҳудудни (аҳоли пункти ёки 
улар орасидаги ҳудудни) ри-
вожлантиришни шаҳарсозлик 
жиҳатидан режалаштириш 
тўғрисидаги ҳамда уларни қу-
риш ҳақидаги тасдиқланган 
ҳужжатларга ер участкаси 
жойлашувининг мувофиқли-
гини кўриб чиқади.

“Ерхусусийлаштириш” 
ахборот тизимида ариза на-

тижалари бўйича (келишилга-
ни ёки рад этилгани) хабар-
нома шакллантирилиб, ариза 
берувчига юборилади. Шунга 
кўра, ариза берувчи 10 иш ку-
нида ерни сотиб олиш тўло-
вини амалга оширади. Тўлов 
ўз вақтида тўланганда у ерга 
мулк хуқуқини берувчи давлат 
ордери шакллантирилади. Ка-

дастр бошқармаси ордер асо-
сида 2 иш кунида ерга бўлган 
ҳуқуқини давлат рўйхатидан 
ўтказади ва ундан кўчирмани 
ариза берувчига ёки ДХМга 
юборади.

  Давлат хизматлари кўр-
сатиш учун БҲМнинг 10 фои-
зи (30 минг сўм) миқдорида 
йиғим ундирилади. Ягона ин-
терактив давлат хизматлари 
портали хизмат кўрсатилган-
да йиғим миқдори 24 300  сўм-
ни ташкил этади. Йиғимлар 
ва хусусийлаштирилаётган ер 
участкаларининг сотиб олиш 
қиймати тўлангани тасдиғи 
“Ерхусусийлаштириш” ахбо-
рот тизими орқали амалга 
оширилади. Регламент кичик 
саноат, ёшлар саноати ва тад-
биркорлик зоналари иштирок-
чиларига берилган ер участ-
каларига нисбатан татбиқ 
этилмайди. 

Фарҳоджон АЗИМАЛИЕВ, 
Уйчи тумани адлия бўлими 

ДХМ бўлим бошлиғи

“ҚИШЛОҚ ҚУРИЛИШ БАНК”НИНГ 
ИПОТЕКА КРЕДИТЛАРИ

ҚУЛАЙЛИКДАН 
БЕХАБАР 

ҚОЛМАЙЛИК

Ҳукумат қарори билан Ўзбекистон фуқаролари 
ва юридик шахсларга доимий фойдаланиш (эгалик 
қилиш), ижара ва мерос қилиб қолдириладиган 
умрбод эгалик қилиш ҳуқуқи асосида тегишли 
бўлган ер участкаларини хусусийлаштириш бўйича 
давлат хизматлари кўрсатишга доир маъмурий 
регламент тасдиқланганидан яхши хабардорсиз. 

ҲАЁТ ҲАҚИҚАТЛАРИ
МУНОЗА РАРЕПЕТИТОР  КЕРАКМИ?

Сардор МУСТАФОЕВ
Озод РАЖАБОВ 

Фаррух ЖАББОРОВ 
Нурхон ЭЛМИРЗАЕВА

Мустақиллик даврида тилимиз-
да янги атама пайдо бўлди: “репе-
титор”. Расмий ва мажбурий 
таълимдан ташқари, асосан ўқув-
чиларни университетларга тайёр-
лайдиган ўқитувчилар шундай 
атала бошланди.

Репетиторликдан гап очилганда кўпчилик 
бир хил савол беради: у нимага керак? Нега 
мактабнинг таълими билан ўқувчилар ОТМ-
ларга кира олмаяпти? Бола қўшимча дарс-
ларга бориб ўқишга тайёрланар экан, мактаб 
таълими нега керак, давлат нима сабабдан 
умумтаълимга пул ажратяпти?

 Биргина 2021 йил халқ таълимига 
22,1 трлн сўм ажратилган, бу рақам 2022 йил 
25,8 трлн сўмни ташкил этган. Давлат бюд-
жети тақсимотида таълим энг катта улушни 
эгаллаб келган... Хуллас, саволлар жуда кўп. 
Қуйида уларнинг айримларига жавоб топишга 
ҳаракат қиламиз.

Давлат тест маркази маълумотларига 
кўра, талаба бўлишни истаётганлар сони мил-
лион нафардан кам бўлмайди. Масалан, ўтган 
2022 йили 1 214 232 нафар абитуриент олий 
ўқув юртларига ҳужжат топширган. Натижада 
репетиторга талаб ошмоқда, худди шунга кўра 
нархлар ҳам.

Статистика агентлиги 2022 йил охирида-
ги вазият бўйича нархлар ўсишини тақдим эт-
ган. Унга кўра, 2022 йилнинг ноябр ойида ре-
петиторлик нархлари октябрь ойига нисбатан, 
яъни бир ойда ўртача 1,1 % га ошган. Репе-
титорлик нархларининг республикада ўртача 
1,1 фоизга ошишига Бухоро (0,3 фоиз) ва Қашқа-
дарё (0,3 фоиз) вилоятларидаги нархларнинг ўз-
гариши юқори даражада таъсир қилган.

Репетиторлик нархлари 2022 йил боши-
дан буён ўртача 6,6 фоизга ошгани кузатилган.

Қонунчилик нуқтаи назаридан олиб қа-
расак, репетиторлик билан шуғулланувчи-
лар ўзини ўзи банд қилувчи шахс сифатида 
ҳукумат яратган имтиёзлардан фойдаланиш 
ҳуқуқига эга.

 Қонунчиликка юзланамиз: Президенти-
мизнинг “Тадбиркорлик фаолияти ва ўзини 
ўзи банд қилишни давлат томонидан тартиб-
га солишни соддалаштириш чора-тадбирла-
ри тўғрисида”ги қарорига кўра, репетиторлик 
фаолияти билан шуғулланувчиларга имтиёз 
берилган. Ҳозирги кунда ўзини ўзи банд қи-
ладиган шахслар ўз фаолиятини давлат солиқ 
қўмитасидан рўйхатдан ўтказиш орқали иш 
стажига эга бўладилар.

Бунинг учун ўзини ўзи банд қиладиган 
шахс сифатида солиқ идоралари ёки давлат 
солиқ қўмитаси мобил иловасидан рўйхатдан 
ўтиб, йилига базавий ҳисоблаш миқдорининг 
50 фоизи, яъни 122 500 сўмни тўлаш орқали 
бир йиллик иш стажига эга бўлиш мумкин. 
Ушбу сумма тўлиқлигича бюджетдан ташқари 
Пенсия жамғармасига йўналтирилади ва ун-
дан келиб чиққан ҳолда ўрнатилган тартибда 
пенсия ҳисоблаш учун даромад ҳажми аниқла-
нади.

Репетиторлик тарихи ҳақида сўз юрита-
диган бўлсак, жараён 2000 йилларнинг авва-
лидан кучая бошлади. Бунга бир қатор омил-
лар сабаб бўлди: тест синовларининг тобора 
қийинлашиб бориши, мактаб таълими сифати-
нинг тушиб кетиши ва абитуриентлар сонининг 
ошиши.

 Ўша йилларда ўқитувчилар маоши ке-
скин камайиши сабаб таълимда камчилик лар 
вужудга келди ва мактаб таълими ўқувчининг 
ОТМга кириши учун етарли бўлмай қолди. На-
тижада қўшимча дарслар орқали бўшлиқ қо-
плана бошланди.

Китоб туманидаги 1-ихтисослаштирилган 
мактаб-интернат устози, Ўзбекистон халқ ўқи-
тувчиси Бахтиёр Абдиевнинг фикрига кўра, 
репетиторликнинг кучайиб кетишига олий таъ-
лимга киришдаги коррупция ҳам сабаб бўлган.

– 1 август куни “бункер”лар ишларди, 
ҳаммамизга маълум. Ҳатто 108 та саволга юз 
фоиз жавоб бериб, тўлов-контрактга ўқишга 
кирган шогирдларимиз бор. Мактабни битир-
ган абитуриент армиядан имтиёз олган аскар-
лар, “бункер”ларга қарши кураш олиб боришга 
мажбур эди. Бунинг учун кучли тайёргарлик ке-
рак бўлган ва мактаб таълими етарли эмасди. 
2016 йиллардан сўнг вазият ўнгланди, – дей ди 
Бахтиёр Абдиев.

Тўрт фарзанднинг отаси бўлган Одил 
Қаршиев 61 ёшда. У 1985 йилгача, яъни 34 ёш-
га қадар ўқишга киришга ҳаракат қилиб, му-
ваффақиятизликка учраган. Собиқ иттифоқ 
даврида на тест тизими бор эди, на репети-
торлар... Афсуски, Қаршиевнинг уч ўғлига ҳам 
олий маълумот олиш насиб этмади, фақат кен-
жа фарзандигина ўқишга кира олди. Отанинг 
“аччиқ тажрибаси”га кўра, қўшимча дарсларга 
бориш эвазигагина ўта қийин саволларга жа-
воб бера олиш мумкин.

 – 2006–2016 йиллар ўқишга кириш тест 
синовлари абитуриентлар учун ҳақиқий “жанг-
гоҳ”га айланди. 1 август куни ҳамма “фронт”га 
отланса, 15 август куни кўчалар, қўпол қилиб 
айтганда, юз минглаб имтиҳондан йиқилган 
“мағлуб аскарлар”га тўлиб кетарди, – дейди 

у. – Афсус, уч ўғлим университетга кира ол-
мади. Улар анча тиришқоқ ва зеҳнли эди. Ле-
кин мактаб билими етарли бўлмади, репетитор 
машғулотларига эса қатнамаган эди. Тўртинчи 
ўғлимни академик лицейда ўқитдим, ҳар учта 
фандан жиддий тайёрланишга мажбурладим. 
Масалан, тарихдан 5–11-синфлар дарслиги-
ни сув қилиб ичиб юбориши керак. Бизда эса 
10-синфни тугатган ўқувчи 9-синфдаги маълу-
мотни унутиб юборади. Репетитор такрорлата-
ди, керак бўлса ёдлатади. Натижада тўртинчи 
ўғлим биринчи йилнинг ўзидаёқ давлат гран-
ти асосида талабага айланди. Айтмоқчи бўл-
ганим, амалдаги таълимда ҳатто кучли ўқувчи 
ҳам ўз устида қўшимча ишламаса, ўқишга кира 
олмай оддий ишчига айланиши мумкин.

Абитуриент эса ушбу вазиятда ўқитувчи-
ларни айбламоқда. Биз билан суҳбатлашган  
Шаҳзод М. баъзи сабабларга кўра ўз шахсини 
очиқлашни истамади:

 – Айб кўпроқ ўқитувчиларда, дея оламан. 
Чунки мактаб болани етти ёшида қабул қилиб 
олади ва у билан йиллар давомида шуғуллуна-
ди. Натижа эса кўп ҳолларда қониқарли бўл-
майди. Ўқувчи репетиторга бораётган экан, бу 
унинг ўқитувчиси ўз вазифасини чала бажара-
ётгани исботидир.

 Ўзим тарих фанидан қўшимча дарсга бо-
раман. Мактаб устозимиз мавзуни наридан-бе-
ри тушунтиради, айтарли савол-жавоб ҳам 
қилмайди. Интернет материаллари, кўргаз-
мали қуроллар билан ишламайди. Куни ўтса 
бўлди. Ўқитувчиларнинг кўпчилиги маош учун 
ишлаяпти, деб ўйлайман. Репетиторда эса 
мақсад бор. У пул олади, мана шу омил бола-
лар билан жиддий ишлашга ундайди. Репети-
торда муддао – ўқишга киритиш. Натижа эса 

ниятга ва ҳаракатга боғлиқ. Масалан, мактабда 
10-синфда фақат Биринчи жаҳон уруши мавзу-
сини ўргансак, репититорда унинг сабаблари, 
хроникалари билан танишамиз. Бир пайтнинг 
ўзида 6–10-синфлар мавзусини қайтарамиз, 
тестлар ечамиз, – дейди Шаҳзод М.

Китоб туманидаги 50-умумтаълим макта-
бининг олий тоифали математика ўқитувчиси 
Парвоз Элмирзаевнинг фикрига кўра, мактаб 
дарси ва репетиторлик бир-биридан тубдан 
фарқ қилади:

– Анъанавий дарсда мажбурийлик прин-
ципи ишлайди. Яъни ўқувчи истайдими-йўқ-
ми, математикани ўрганиши керак. Лекин ўт-
тиз боладан бир нечасигина фанга ҳақиқатда 
қизиқиши мумкин. Дарсда математикани 
мутлақо хуш кўрмайдиган ўқувчилар билан 
ҳам ишлаймиз ва бу бизнинг ўқитувчилик 
бурчимиз. Репетиторлик эса ихтиёрийлик та-
мойили асосига қурилади. Тўғри, уларнинг 
орасида ота-онаси, бобосининг тазйиқи би-
лан ўқишга тайёрланувчилар топилади. Ле-
кин кўпчиликда истак бўлади.

Давлат дарси 45 дақиқага мўлжалланган. 
Шу вақт ичида уй вазифалари, янги дарс, са-
вол-жавоб, ўқувчилар билан ишлаш каби вази-
фаларни бажаришга мажбурмиз. Математика 
шундай фанки, айрим тенгламалар, масалалар 
ечими борасида соатлаб тортишиш ва ўрганиш 
мумкин. Репетиторликда, масалан, ўзим ҳат-
то 4 соатгача дарс ўтган вақтларим бўлади, – 
дей ди Парвоз Элмирзаев. – Албатта, қўшимча 
дарсларсиз ўқишга кирганлар бор ва уларнинг 
сони кейинги вақтда кўпайди ҳам. Тушунтириб 
бераман: бизнинг мактабда, мана тўрт йил бўл-
ди, вазирлик ташаббуси билан вариатив синф-
лар очилди.

Вариатив синф 8-синфда тузилади. Даст-
лаб асосий (ихтисослашган, масалан, ма-
тематика) фанлар оз-оздан кўпайтирилади, 
10-синфга келиб ихтисослашув кучайиб, дарс 
жадвали деярли 3–4 фандан иборат бўлади. 
Бундай синфлар ўз-ўзидан олий таълимга ки-
ришга йўналтирилади. Ана шу синфлардан та-
лабага айланган ва бугунги кунда университет-
ларда ўқиётган шогирдларим бор. Айтмоқчи 
бўлганим, ушбу тажриба қайсидир даражада 
репетиторликка қарамликни камайтирди.

Парвоз Элмирзаевнинг айтишича, қў-
шимча дарс ларга эҳтиёжнинг яна бир сабаби 
– мактаб дарслари кириш имтиҳони саволла-
ри мавзусини тўлиқ қамраб ололмайди. Ма-
салан, математика дарс ликларини сув қилиб 
ичиб юборсангиз ҳам, тест синовида қайсидир 
мавзудан қоқилишингиз аниқ. Шу сабабдан 
қўшимча дарс ларда бошқа манбалар, қўллан-
малардан мисоллар ечилади, шуғулланилади.

 – 10–11-синфларга бориб танлов фанла-
ри масаласи ўртага ташланмоқда. Яъни ҳамма 
синф ўзи қизиққан фан билан кўпроқ шуғулла-
на бошлайди. Бу – яхши ташаббус. Иккинчидан, 
6–7 ва 10-синф дарсликлари янги чиқарилди. 
Эътибор берсангиз, улар фақат назария билан 
чекланмаган. У ерда лойиҳа ишлари, ўқувчини 
қизиқтирадиган расмлар, билимларни ҳаётга 
қўллашга ўргатувчи топшириқлар берилган. 
Эски дарсликлар фақат мисол ва масалалар-
дан иборат эди. Ўқувчи синус ва косинусни 
назарий жиҳатдан билса-да, эртага, масалан, 
том ёпиш ёки қурилишда билимларини ишлата 
олмаса, бунақа таълимнинг кимга кераги бор?

Хулоса қиладиган бўлсак, репетиторлик 
Ўзбекистонда ҳали узоқ яшаши кутиляпти. 
Чунки мамлакатда ёшлар улуши юқори ва 
ОТМлардаги квоталар эҳтиёжни тўлиқ қамраб 
ололмайди.

Президент Шавкат Мирзиёев 22 май ку-
ни мактабгача таълим ва мактаб таълими ти-
зимини ривожлантириш бўйича таклифлар 
тақдимоти билан танишди. Ушбу тақдимотда 
айтилишича, юқори синфларда ўқитиладиган 
фанлар 16 тадан 11 тага камайтирилиб, дас-
турларнинг фанлараро ва синфлараро ин-
теграцияси таъминланади. Бунда 11 та маж-
бурий ва 2 та танлов фани татбиқ этилади. 
Натижада ўқувчи олий таълимга кириш учун 
ўзи истаган фан билан кўпроқ шуғуллана бош-
лайди. Мазкур ислоҳот ҳам репетиторликка 
қарамликни маълум даражада камайтириши 
кутилмоқда.

Улуғбек ОРИПОВ.
Манба: Oyina.uz

НАРХИ КУН САЙИН КЎТАРИЛАЁТГАН ТАЙЁРЛОВ КУРСЛАРИ, ОЛИЙ ЎªУВ ЮРТЛАРИ ИМТИ²ОНИГА КУЧСИЗЛИК ªИЛАЁТГАН 
МАКТАБ ТАЪЛИМИ ВА ВАРИАТИВ СИНФ – АБИТУРИЕНТЛАР РЕПЕТИТОРГА ªАРАМЛИКДАН ªАЧОН ªУТУЛАДИ?

Хизматлар лицензияланган.

